
Pou Piblikasyon Imedyat: 8 oktòb 2013 

GOUVÈNÈ CUOMO PWOKLAME JOUNEN APRESYASYON ANYÈL PONPYE AK SEMÈN PREVANSYON 

ENSANDI POU SELEBRE KOURAJ PONPYE ETA A  

Pwoklamasyon yo ap bay lonè pou ponpye New York nan jounen 16
yèm

 Seremoni Memoryal Ponpye ki 

Te Tonbe yo 

 

Jodi a, Gouvènè Andrew M. Cuomo te selebre 16
yèm

 Seremoni Memoryal Ponpye Anyèl ki Te Tonbe lè li 

te pibliye de pwoklamasyon pou bay lonè pou ponpye k ap fè karyè nan eta a ak pou ponpye volontè yo. 

Pwoklamasyon Gouvènè make jou 8 oktòb la kòm Jounen Apresyasyon Anyèl Ponpye, ak dat 6-12 oktòb 

kòm Semèn Anyèl Prevansyon Ensandi nan New York. Pandan Seremoni Memoryal jodi a nan Albany 

pou Ponpye ki te Tonbe yo, nèf moun brav te ajoute nan Memoryal la.  

 

Gouvènè Cuomo di konsa, “Jodi a, nou ofri rekonesans pi sensè nou pou ponpye k ap fè karyè ak ponpye 

volontè k ap pwoteje nou kont domaj epi ki kenbe kominote nou yo an sekirite chak grenn jou. Tout kote 

nan eta a, moun sa yo reponn apèl pou bay èd, yo souvan mete tèt yo dirèkteman nan chemen domaj la 

pou sekirite lòt moun, epi nou di yo mèsi pou angajman yo ak kouraj yo. Nou gen rekonesans tou pou 

sakrifis nèf moun devwe sa yo te peye epi k ap antre pami kamarad yo nan Memoryal Ponpye Eta a ki te 

Tonbe. Nou p ap janm bliye yo epi y ap toujou nan panse nou ak nan lapriyè nou.” 

 

Avèk adisyon gwoup nèf ponpye sa yo ki te tonbe a, Memoryal Ponpye eta a ki te Tonbe genyen kounye 

a non 2.381 ponpye ki te fè dènye sakrifis la. Men non ponpye nou ajoute pou ane sa a: 

• Michael J. Chiapperini, Ponpye, Depatman Ponpye West Webster, Konte Monroe, 24 desanm 2012  

• Tomasz M. Kaczowka, Ponpye, Depatman Ponpye West Webster, Konte Monroe, 24 desanm 2012  

• Ronald J. Keddie, Ponpye, Depatman Ponpye Sheridan, Konte Chautauqua, 27 jwen 2012  

• Richard A. Nappi, Lyetnan, Depatman Ponpye Vil New York, Konte Kings, 16 Avril 2012  

• Gerard Marcheterre, Ponpye, Depatman Ponpye Borodino, Konte Onondaga, 6 mas 2010  

• Harry L. Davidson, Ponpye, Depatman Ponpye Winona Lake, Konte Orange, 30a avril 1995  

• George W. Dove, Ponpye, Depatman Ponpye Skaneateles, Konte Onondaga, 12 jiyè 1965  

• Isaac L. Ransom, Lyetnan, Depatman Ponpye East Clinton, Konte Dutchess, 13 fevriye 1946  

• James P. Wickham, Ponpye, Depatman Ponpye Cutchogue, Konte Suffolk, 5 avril 1930 

Memoryal Ponpye Eta a ki Tonbe rekonèt epi bay lonè pou gason ak fanm ki te tonbe nan liy travay yo, 

epi li bay lonè pou plis pase 100.000 ponpye Eta New York ki te mete lavi yo an danje nan liy travay yo 

chak jou. Depatman Ponpye ki toupatou nan eta a bay repons pou apeprè 1,8 milyon ensidan chak ane, 

sa ki reprezante apeprè 5.100 ensidan chak jou; 215 ensidan pa èdtan; kat ensidan pa minit.  

 

Gouvènè Adjwen Robert J. Duffy, di konsa, “Mwen di yon mèsi sensè pou gason ak fanm brav k ap etenn 

dife toupatou nan eta a pou kenbe Nouyòkè yo an sekirite, epi antan ansyen Chèf Lapolis Rochester, 

mwen rekonèt fidelite ponpye yo montre chak fwa yo rele yo nan travay yo. Mwen te wè nan trajedi ki 

bay anpil laperèz nan Webster ane pase gwo konsekans ki te genyen lè nou pèdi ofisye sekirite nan yon 

kominote. Seremoni memoryal sa a mete nou ansanm pou sonje nèf ponpye fòs nou an te pèdi nan eta 

a, epi nou gen lespwa Memoryal Ponpye ki Tonbe yo ap asire nou p ap janm bliye yo ansanm avèk efò 

kouraj yo ak sa ane pase yo. Nou, antan Nouyòkè, n ap toujou bay lonè pou ponpye sa yo, pou fanmi yo, 

ak pou moun y ap sèvi nan moman an, epi nou di yo mèsi pou kokennchenn sèvis yo.” 

 

Ko-Dirijan Kowalisyon Majorite Sena a, Dean G. Skelos di konsa, “Ponpye nou yo mete lavi yo an danje 

chak fwa yo reponn yon apèl nan yon ijans. Lè yo kouri antre nan yon bilding ki pran dife lè pifò ensten 

moun di yo pou yo sòti, yo se ewo ak pwotektè kominote nou yo. Memoryal Ponpye Eta New York ki 

Tonbe se yon lonè ki adapte pou gason ak fanm ki te pèdi lavi yo nan yon efò yo t ap fè pou sove lavi lòt 

moun, ak fanmi yo te kite dèyè. Nou bat bravo pou kouraje yo ak devouman yo jodi a ak chak jou.” 

 

Ko-Dirijan Kowalisyon Majoritè Sena a, Jeff Klein, di konsa, “Gason ak fanm brav sa yo se ewo chak jou. 

Yo ankouraje nou pou nou vin pi bon sitwayen epi pou nou pwoteje kominote ak katye nou yo. Nan 

kouraj ak aksyon ewoyik yo, ponpye New York yo resevwa yon plas espesyal nan tout kè ak lespri. Antan 

yon eta, mwen kontan pou nou pran yon moman yon fwa ankò pou bay lonè pou gwo sakrifis ponpye sa 

yo ak fanmi yo te fè.” 

 

Pòtpawòl Asanble a, Sheldon Silver, di konsa, “Gason ak fanm nou sonje jodi a se ewo yo ye. Kouraj yo 

anfas danje a, volonte yo pou sakrifye pwòp lavi yo pou asire kominote ak katye ki nan eta a rete san 

chemen danje ak devouman san enterè yo pou eta New York pa kapab egzajere. Nou dwe yo yon gwo 

dèt rekonesans nou pa kapab janm ranbouse.” 

 

Jerome M. Hauer, Manm Komisyon, New York State Division of Homeland Security and Emergency 

Services (Divizyon Sekirite Teritwa New York ak Sèvis Ijans) di konsa, “Chak ponpye konnen danje 

imedyat yo riske chak fwa yo reponn yon apèl pou sèvis la, epoutan yo toujou reponn pou ijans yo avèk 

rapidite, detèminasyon ak gwo kouraj. Li apwopriye ak adapte pou nou bay lonè pou memwa ponpye sa 

yo ki te mouri pandan yo t ap pwoteje sitwayen yo, epitou nou dwe eksprime rekonesans nou pou anpil 

milye ponpye toupatou nan Eta nou an ki kontinye kenbe nou pwoteje ak an sekirite.” 

 

Bryant D. Stevens, Administratè Ponpye Eta New York, di konsa, “Nèf ponpye nou sonje jodi a kite yon 

eritaj devouman dezenterese, odas ak kouraj. Yo chak, nan fason pa yo, te sèvi kominote yo avèk fyète 

epi yo te finalman fè dènye sakrifis la pandan sèvis sa a. Kounye a, yo fè yon sèl ak lòt yo ki te ale anvan 



Haitian Creole 

yo epi n ap toujou sonje yo lè nou grave non yo sou miray sa a. Nou di yo mèsi pou sèvis yo epi n ap 

lapriyè pou fanmi yo ak moun ki pwòch yo.”  

 

Chèf John M. Tighe, Prezidan, Asosyasyon Chèf Ponpye Eta New York, di konsa, “Nou fè yon sèl jodi a 

pou sonje kamarad nou yo ki te fè dènye sakrifis la pandan yo t ap fè sèvis yo pou pwoteje sitwayen Eta 

New York. Nou bay lonè pou fanmi yo kite dèyè, ak pou kamarad ponpye yo ki kontinye reponn apèl la 

pou sèvi yo chak jou.”  

 

James Burns, Prezidan, Asosyasyon Ponpye Eta New York, di konsa, “Jodi a nou bay lonè pou nèf ponpye 

brav ki te bay lavi yo pandan yo t ap reponn apèl pou ede lòt yo. Nou gen rekonesans tou pou anpil ak 

yon pakèt gason ak fanm ki mete tèt yo nan chemen danje a chak jou pou ede san pwoblèm moun ki 

nan bezwen, anpil ladan yo fè sa avèk volonte yo. Kit se yon dife, yon bilding ki tonbe, oswa Sipè-

Ouragan, gason ak fanm sèvis ponpye a ap fè sèvis nou pou pwoteje lavi ak byen; yo tout pandan n ap 

bay lonè pou memwa moun ki te pèdi yo.”  

 

Michael McManus, Prezidan, Asosyasyon Ponpye Pwofesyonèl Eta New York, di konsa, “Yo te ale devan 

nou nan lonè, avèk bon jan kouraj epi yo te renmen metye yo. Nan kokennchenn okazyon sa a, nou 

kapab jwenn rekonfò ki vini nan yon djòb ki byen fèt epi nou konnen yo nan afeksyon Bondye.”  

